
Дарсил тема: Х1ажи Гъазимирзаев «Дун разияб къо»

Дарсил мурад:      1. Шаг1ирасул г1умруялъулгун г1адатияб 

                                   лъай-хъвай гьаби.

                               2. Ц1алдохъабазул ц1алул бажари борхизаби.

                               3. Гьобол-гьудуласул х1урмат-адаб гьабиялъе       

                                   ц1алдохъаби куцай

Дарсил алатал: Т1ехь, маг1арул мац1алда къват1ире риччалел
                           газет-журналал, интерактивияб доска, доскаялда 
                           цереккунго рек1инарурал къадалказиятал, маг1ида 
                           дализабун маг1арул падур, бертадул лълъар, 
                           вехьасул хат1их, хамалаг, цебегосеб щаг1ил, хъаба 

                           жаниб т1охол ч1аг1а, хинк1ал-гьанал х1ерч, 

                           берцинаб квасул хьухьараб таргьа, 
тукен «Рач1а рач1а тукаде!

             Босе бокьараб ниг1мат.

             Х1алт1арас х1анч1улареб

             Лах1зат рещт1анин гьарже»

                            гьадинаб хъвай-хъваг1ай т1ад бугеб.

Дарсил ин: I- Орг. м-т: (Дарсиде х1адуриялъул лах1зат)
         Г1иссинккун бачунеб пандуралъул гьаркьихъе муг1алим жание лъугьина, гъежалда бан пихъаз ц1ураб таргьагун

-Ассаламу г1алайкум, хириял ц1алдохъаби,

Ц1ар берцинал ихдалил х1анч1и!

Нужгойищ г1елел, гьоболищ йокьилей?!

«Гьобол г1емерасул г1умру берцинабан» аби буго нилъер умумузул

Дун йиго рорхатал муг1рул, рик1к1ада 

Ч1арадаса г1адатай маг1арулай.

Ц1арги дида Пат1имат – лъилго к1алдиб ругьунаб,

Инсул ц1арги Мух1амад – ах1уе къосунареб.

Дица нухда тана г1емерал маг1арул районал: Гъуниб, Хьаргалиб, Унсоколо, Левашиб, Шурагьиб ва ахир гьаб тахшагьар. Г1емерал зах1малъаби, хвек1енал дандч1вана нухда гьаб сапаралда, амма нужер г1акъилал, ц1одорал ва кинабго лъазе гъира бугел гьурмал рихьизе г1оло дица киналдаго т1асан гали бана. Дун нужехъе яч1ун йиго, лъимал, гьаб таргьа ц1урал сайгъаталгун, амма Инхоса Г1алих1ажияс абухъего: «Зах1мат бихьич1ого рах1ат бокьарас бекьич1ого лъилъе нилъ гьеч1ого хур». Нилъ цадахъ рекъон х1алт1ила, хадуб х1анч1изе жоги камиларо. 

Дие къвариг1уна цо кумекчи.

Раг1ун бук1ана бищун гьит1инал рит1ухъал рук1унин, яч1ая, месед, рикье гьал т1анхал. Гьале гьаб нужер доскаялда бихьула бакъвараб гъвет1. Нилъеца гьеб гъот1ода гуреб, нужер щивасул рак1азулъги их рещт1инабизе х1аракат бахъила жакъа. 

Гьединго, рикье гьал бат1и-бат1иял кьеразул гъурщалги щибаб бит1араб жавабалъухъ кколеб къадар. Сахаватав чи Алагьасеги вокьулин, барахщич1ого кье.

Нужеда жакъасеб дарсида дир к1алдисан раг1ила нилъер умумуз хазиназул хазиналъун нилъее тарал кицаби ва абиял. Гьел, х1анч1и кинигин, нужеца кквезеги ккун, т1анхазда т1ад регизаре, хадуб нилъеца гьаб гъвет1 г1урччинлъизабила гьел т1анхалги рек1инарун.

II – Рокъобе кьураб х1алт1ул хал гьаби.

Лъимал, к1удияв шаг1ир Расулица абулаан: «Нилъеца аралда  туманк1 реч1ч1ани, бач1унеселъ нилъеда реч1ч1улин» 

Рач1аха нилъеца хал гьабилин нужер цебехун малъараб материалалъул лъаялъул даражаялъул.

Гьале «Х1алт1ич1ес х1анч1уларо» абураб х1ай х1адурун буго нужее.

Гьаб ахираб заманго г1арцудалъун буцараб бугелъул, щибаб бит1араб жавабалъухъ нужее щвела мустах1икъаб харжги. Щиб лъалеб «Х1амзатил ашбазалде» квана-гьекъезе ине г1ураб къадар щвезеги бегьула!

Слайд N 1      

1.Суал: Ц1адаса Х1амзатил «Вехьасул къиса» ккола?
а) кеч1
б) хабар
в) поэма
2. Суал: Г1умар-Х1ажи Шахтаманов гьавуна? 
а) Гъуниб р-л Сугъралъ р.
б) Хунзахъ р-л Ц1ада р.
в) Ч1арада р-л Мокъсоб р.
3. Суал: Мух1амад Шамхаловасул къиса ккола?
а) гьури
б) ц1ад
в) буран
4. Суал: Г1абдулмажид Хачаловасул «Лъукъараб кеч1» асаралъул аслияб тема ккола?

а) рокьул
б) рагъул 
в) эркенлъиялъул
5. Суал: Авторас асар хъвалелъул жиндаго цебе лъураб суалалда абула
а) идея
б)    тема
в)     композиция 

Х1алч1ахъадал, г1езег1ан лъик1аб даражаялда лъалеб буго нужеда адабият.

Щиб тема нилъер жакъасеб дарсил?
Бугебали лъазе ккани, мух1канго г1инт1аме гьал нужер гьит1инал рацаз рик1к1унел коч1ол мухъазул. Гьит1инабго шиг1рияб лах1заталда к1вар кьун. 

Видеослайд № Шиг1рияб щуго мин. III
· Рек1ел, нагагь духъе гьобол вач1ани.

· Рек1ел гьудул, дуца.

· Рилълъа, ясал, маг1арде

· Сапаралъ т1ад вуссун росулъе щведал

· Кинаб г1аммлъиха бугеб гьал асаразул.Кинаб релълъараб рахъ нужеда бат1а бахъизе бажарараб?

Бит1араб буго, гьезул вуго цого цо автор. Ц1арги гьесда буго Х1ажи Гъазимирзаев.

Слайд№ IV Ц1ияб дарс
Нужеда т1адаб масъала буго доб доскялда бугеб къадал казият ц1езабизе. Нужеца к1овухъе ях1 бахъе рак1алда ч1араб (биография, кеч1, т1ахьазул сиях1, сурат шаг1ирасул) кагътида босизе. 

Дарсил цебераг1илъун, ай эпиграфлъун росана гьадинал раг1аби:

«Бокьарас бокъахъе бикье дуниял,

Дие Дагъистан те, дун муг1рузда те»

Гьавун раг1ула устарзабаз машгьураб хунзахъ районалъул Бакъагьеч1и росулъ. 

- Цоги кинав щаг1ир нужеда лъалев гьебго росулъа? Бит1араб буго Чанк1а. Гьесул ирсилав ккола Х1ажиги. Гьединлъидал гьес жиндирго цояв васасда ц1арги лъун буго Ч1анк1а абун.

Жиндир г1умруялъулм г1емерисел сонал муг1рузда арав шаг1ир.
Х1ажи Гъазимирзоев

Поэт Гъазимирзаев Х1ажи Шуг1айбович гьавуна Хунзахъ районалъул Бакьагьеч1и росулъ 1927 соналда. Школа лъуг1ун хадуса колхозалъул вехьлъун х1алт1ана.

   СССРалъул Хъвадарухъабазул союзалде восана 1974 соналда.                              

   Т1оцере гьесул куч1дул рахъана районалъул ва республикаялъул газетаздаги чангоязул цадахъаб т1ехьалдаги. Хадурккун Дагъистаналъул Т1ахьазул издательствабаз рахъана гьесул «Рит1уч1ил сухъмахъ», «К1иги ч1ва», «Дандч1вай», «Вехьасул швант1их», «Нух бит1айги», «Ах1мадил анищ», «Вехьасул рокьи», «Дир муг1рул», абурал т1ахьал.

Гъазимурзоев Х1ажил творчествоялъе хасиятаб буго зах1маталъул чиясе рецц-бакъ гьаби, г1агараб ракьалде, гьелъул т1абиг1аталъе рокьи загьир гьаби, рек1ел анищал, пикраби, г1умруялъул берцинлъи. Чвахун бач1унеб х1еренаб мац1ги, берцинаб маг1наги, раг1абазул рекьейги бук1иналъ гьесул куч1дул лъугьана коч1охъабазулги композиторазулги рак1 т1аде ц1алеллъун ва гьединлъидалин гьел г1емерал ах1улел халкъиязде г1агарлъун лъугьаралги.

Гъазимирзоев Х1ажи хвана 1994 соналда. 
Инсанасул г1умруялъул х1акъалъулъ бицун бахъунаро цо лах1заталда, ялъуни цо къоялда жаниб. Гьелъие къвариг1уна, дир х1исабалда, цо чанго сон. Шаг1ирасул х1акъалъулъ жеги г1ат1идго лъазе бокьарал раккизе бегьула маг1арул мац1алда къват1ире риччалел казият-журналазул ассоциациялъул сайталдеги. Гьенисан нужее щвезе рес буго г1емерал нужеего  пайда, г1акълу, лъай кьолел гьац1ул т1улби. 

Гьале дицаги босана нужее «Х1акъикъат» казияталда батараб Шамай Хъазамбиевалъул Х1ажие 90 сон т1убараб байрамалде хъварвб макъала. Гьенисан цо бут1а ц1ализин, г1инт1аме. 
Г1енеккарал асир гьарулел Х1ажи Гъазимерзоевасул шиг1раби рижана муг1рузда. Гьелъго батила, киг1ан заман аниги, гьел ч1агоги ругел. Гьел нилъехъ хут1ана шаг1ирас жиндиего бараб памятниклъун. 

Муг1рулги, муг1рузул г1идраги, г1идраялда кьурдулел гьогьал кьаг1иги, маг1арул пандурги, кеч1ги, хъабаги борхун, маг1аруллъиго сородилеб х1алалъ т1амулеб бакъанги, бакъназухъ г1енеккараб т1абиг1атги – сундухъха кьелеб гьединаб берцинлъи! Гьеле гьединаб берцинаб гугьараллъун ц1ун буго рорхатал муг1рузда бижараб ва гьенибго хут1араб Х1ажи Гъазимирзоевасул шиг1ру.

Дие Х1ажи Гъазимирзоев хут1изе вуго маг1арул рогьелалъулги, гьелъул гьогьеналъулги, иццазул чилиялъухъги, муг1рузда бук1унеб бац1ц1алъиялъулги г1адамазе гьурщарав шаг1ирлъун.
Видиослайд N 
Шамиль Мух1амадов Х1ажил х1акъалъулъ.

Инсанасул рек1елъе рортулел куч1дул дагьал гьеч1о Х1ажил, амма жакъа нилъеца ц1ализе бугеб гьесул кеч1 лъазе бокьани, цо гьединаб масъала т1убазе ккун буго.
Дица – аслияб падежалда лъея. (Дун)

Разилъи – предм.ц1. прилагательноялде сверизабе. (Разияб)

Сордо – антоним бате. ( Къо)

Гьелеха, х1алч1ахъадал, нилъеда якъинго бихьана «Дун разияб къо» гьеб бук1ин. Г1енеккеха цо мисалияб ц1али гьабизин!

Слайд N
Дун разияб къо

Дун вокьанщинаца ц1езаре лълъарал,

Ц1акъ дун разияб къо бач1анин жакъа.

Вук1унге рокъов чи, вач1а дир гъасде,-

Жакъа дир рохалил дунял ц1ун бугин.

Гьале хъвезе къач1ан, ункъбагьаб дег1ен,

Доле хат1ихалда далун хамалаг,

Басрияб белъина, ц1иб бежила,

Т1ад к1алъай гьеч1ого, нилъго рук1ина.

Рокъор къварилъани, къват1ир рахина.

Къват1ирго гьинч1они, г1алхуда ч1ела,

Манарша ячина, Даку ах1ила,

Дицаго жергъада бакънал рачина.

Азарго зурмихъан, нусго къолохъан, 

Къач1ай дир берталъе-вас гьавун вуго.

Сон дунго вущараб маг1арул кини 

Маг1идаса гъоркъе бахъулеб буго.

Нагагьлъун ватани дун рихарав чи,-

Кьабг1ун квер бачина,  нечоге, вач1а.

Ц1ияв инсанасда, ц1ияв чиясда 

Лъазе бокьун буго нужер гьудуллъи

Слайд  N 

Рич1ч1уларел раг1абазе баян

удаман – к1удияв вехь 

эргъахъ – вехьасул т1ил

хат1их – вехьасул вешалка 

хамалаг – бакъвараб г1иялъажо

гъасда – очаг, ц1адухъч1ей 

жергъен – музыкалияб алат.

Кеч1 кьерал гьарун ц1ализе т1амила.

Анализ гьабила: 11 гьижа ро
Сипатиял раг1аби: разияб, рохалил, ункъбагьаб, ц1ияв.
Рагьукъал гьаркьазул  (къ, з) такрарлъи, аллитерация. Гипербола х1алт1изаби (азарго зурмихан, 100 къолохъан). 

Тема: Цияв инсан. Гьесул къимат. Ирсилав к1одо гьави. 

Идея: Гьудуллъи щулалъиялъе г1илла. Гьобол-гьудул къабул гьави. Гьесул даража. «Гьудул нусгоги дагьав, тушман цоги г1емерав. 

Маг1арулазул бицун лъик1ал г1адатазда гъорлъ рехсезе бегьула гьоболасе хъулухъ гьабулеб г1адат. Аби буго: «Гьобол вач1унарев рукъалда баракат бук1унаребин. Гьоболлъи цебеса-цебе кьолеб, ирсалъе кьолеб жо ккола. Т1оцебе росулъе щведал, нилъеца ц1ехала инсул гьобол ва гьесухъе щола. Аби буго: «Умумузул нухги к1очон тоге, инсул гьоболги рехун тоге»-ян.

Гьеб ккана г1иллалъунги жакъа дица нужее гьаб тема т1аса бищиялъе. Х1ажи Гъ-в ккола цох1о нужер росдал гурев, районалъулго гьобол. Нижее гьев ц1акъ вокьулаан, гьесиеги нижги г1агарлъун рук1уна. Рек1ел гьудул дуца маг1арул пандур гьаб коч1ол мухъазги гьелъие нуг1лъи гьабула.  

7) Слайд V
V-Дарс щула гьаби

К1удияв шаг1ир Расул Х1амзатовасул руго гьадинал раг1аби. (Кеч1. Гьоболасде).

Жакъа нилъер дарсида гьоболлъухъ вуго дир муг1алим Х1ажигун чанго нухалъ цо тепсиялда нахъа г1одов ч1арав, гьесул куч1дул къиматго ах1улев Набиев Мух1амад Камилович. Гьес г1емер жиндирго хъизамалъе рокъоб ах1унаан Х1ажил «Мариула» абураб кеч1. Хадуб, гьеб рек1елъ кьун буго гьеб ц1ар.

   Набиевас, унго-унгояб маг1арулас кинниги т1армида килщалги к1ут1ун биччан тана цо щобил бакъан. Кеч1 ах1ун бахигун Ч1аг1дал хъабаялдаса лълъарги ц1забун, г1ат1ихинк1азул х1ерч цебе лъела.

VI-Дарсил х1асилал гьари

Лъимал, бокьанищха нужее жакъасеб дарс?

Ц1ияб щибг1аги лъанищ? 
Нилъеда дарсил авалалдаса цере лъун рук1арал масъалаби т1урунищ?

Гьаб гъвет1 г1урччинлъизабизе нужеца т1анхал къач1анищ? Цо-цоккун рахъун, раг1ун ц1алун, гъот1ода рек1инарила т1анхал.

1) «Гьобол г1емерасул, г1умру берцинаб»

2) «Х1алт1ич1ес-х1анч1уларо»

3) «Гьудул нусгоги дагьав, тушман цоги г1емерав»

4) «Умумузул нухги тоге, инсул гьоболги тоге» 

5) «Ват1ан гьеч1ев чи- чед гьеч1еб таргьа»

6) «Гьудул къо ккедал лъала»

7) «Зах1мат бихьич1ого рах1ат бокьарас, бекьич1ого лъилъе нилъ гьеч1ого хур» 

8) «Росдал газа кьурдаги рек1уна»

8)    Къадал казиятги ц1езабила (биография, кеч1, т1ахьазул сиях1) «Росдал газа кьурдаги рек1унин» аби бугелъул, гьелеха нижер киназулго лъик1аб г1ахьаллъиялъул баракаталъ, нилъ цадахъ мурадалде щвана.

Дарс бич1чунги бокьунги батани борхе баг1араб гъурущ.

зах1малъаби дандч1ван, бич1ч1ич1ого щибг1аги хут1ун батани, г1урччинаб гъурущ борхе щибг1аги дарсидаса пайда ккеч1ев ватани, т1огьилаб борхизе бегьила. (рефлексия) VII
Киналго лъик1 х1алт1ана дарсида, Дие ц1акъ зах1мат буго нужее къиматал лъезе. Гьединлъидал ралагье щивасе чан гъурущ щун бугебали, гьеле нужее жакъасел къиматал, гьанже рач1ине бегьула гьаб «тукадаса» нужеего щолеб щапакъат босизе.

VIII Рокъоб нужеца бокьарас кеч1 рек1ехъе лъазабе, бокьарас буклет, ялъуни проектияб х1алт1и г1уц1е.

Къо-мех лъик1, рокъоре нухбит1ун щваги,

Эбел-эмен разиял рахъун, мурадал т1ураги !!!

